
	Татарстан Республикасында халыкны эш белән тәэмин итүгә 
ярдәм күрсәтү өлкәсендә дәүләт сәясәтен гамәлгә ашыру турында

Татарстан Республикасы ЗАКОНЫ
	


	

	Татарстан Республикасы

Дәүләт Советы тарафыннан 

2006 елның 25 маенда 
  кабул ителде



(2007 елның 19 апрелендәге 12-ТРЗ номерлы, 2011 елның 1 августындагы            54-ТРЗ номерлы, 2012 елның 17 декабрендәге 82-ТРЗ номерлы, 2014 елның                      12 июнендәге 53-ТРЗ номерлы, 2014 елның 18 декабрендәге 125-ТРЗ номерлы,             2015 елның 8 маендагы 35-ТРЗ номерлы, 2015 елның 9 октябрендәге 82-ТРЗ номерлы, 2017 елның 5 апрелендәге 18-ТРЗ номерлы, 2017 елның 23 декабрендәге  98-ТРЗ номерлы, 2018 елның 8 декабрендәге 99-ТРЗ номерлы, 2019 елның 14 декабрендәге 102-ТРЗ номерлы, 2020 елның 25 июнендәге 32-ТРЗ номерлы, 

2021 елның 3 ноябрендәге 84-ТРЗ номерлы, 2022 елның 29 апрелендәге 27-ТРЗ номерлы, 2022 елның 2 ноябрендәге 77-ТРЗ номерлы, 2023 елның 6 апрелендәге 
24-ТРЗ номерлы Татарстан Республикасы законнары редакциясендә)
Преамбула үз көчен югалтты. – 2012 елның 17 декабрендәге 82-ТРЗ номерлы Татарстан Республикасы Законы.  
1 статья. Халыкны эш белән тәэмин итү турындагы законнар 
Халыкны эш белән тәэмин итү турындагы законнар Россия Федерациясе Конституциясенә, Татарстан Республикасы Конституциясенә нигезләнә һәм федераль законнардан, Россия Федерациясенең башка норматив хокукый актларыннан, әлеге Законнан, Татарстан Республикасының башка законнарыннан һәм Татарстан Республикасының башка норматив хокукый актларыннан тора. 
2 статья. Россия Федерациясе субъектлары дәүләт хакимияте органнарына халыкны эш белән тәэмин итүгә ярдәм күрсәтү өлкәсендә гамәлгә ашыру өчен тапшырылган Россия Федерациясе вәкаләте (статья 2012 елның 17 декабрендәге 82-ТРЗ номерлы Татарстан Республикасы Законы редакциясендә)
Татарстан Республикасы дәүләт хакимияте органнары "Россия Федерациясендә халыкны эш белән тәэмин итү турында" 1991 елның 19 апрелендәге 1032-I номерлы Россия Федерациясе Законы нигезендә Россия Федерациясе субъектлары дәүләт хакимияте органнарына халыкны эш белән тәэмин итүгә ярдәм күрсәтү өлкәсендә гамәлгә ашыру өчен тапшырылган билгеләнгән тәртиптә эшсезләр дип танылган гражданнарга түбәндәге төрләрдәге социаль түләүләрне башкару буенча Россия Федерациясе вәкаләтен (алга таба – Россия Федерациясе вәкаләте) гамәлгә ашыралар: (беренче абзац 2018 елның 8 декабрендәге 99-ТРЗ номерлы Татарстан Республикасы Законы редакциясендә)
1) эшсезлек пособиесе;

2) үз көчен югалтты. –  2021 елның 3 ноябрендәге 84-ТРЗ номерлы Татарстан Республикасы Законы; 
3) эшсезлек пособиесе түләүнең билгеләнгән чоры тәмамлануга бәйле рәвештә матди ярдәм;

4) үз көчен югалтты. –  2021 елның 3 ноябрендәге 84-ТРЗ номерлы Татарстан Республикасы Законы; 
5)  картлык буенча, шул исәптән вакытыннан алда билгеләнә торган иминият пенсиясен алу хокукын  бирүче  яшькә җиткәнчегә кадәрге чорга халыкны эш белән тәэмин итү хезмәте органнары тәкъдиме белән билгеләнгән пенсия. (5 пункт                2014 елның 18 декабрендәге 125-ТРЗ номерлы Татарстан Республикасы Законы редакциясендә)
21 статья. Халыкны эш белән тәэмин итүгә ярдәм күрсәтү өлкәсендә Татарстан Республикасы дәүләт хакимияте органнары вәкаләтләре (статья 2012 елның 17 декабрендәге 82-ТРЗ  номерлы Татарстан Республикасы Законы белән кертелде)
1. Татарстан Республикасы Рәисе вәкаләтләренә түбәндәгеләр керә: (беренче абзац 2023 елның 6 апрелендәге 24-ТРЗ номерлы Татарстан Республикасы Законы редакциясендә)
1) әлеге Законның 2 статьясында күрсәтелгән  тапшырылган вәкаләтне гамәлгә ашыру эшчәнлеген федераль законнар һәм Россия Федерациясенең башка норматив хокукый актлары нигезендә оештыру;

2) Татарстан Республикасы башкарма хакимиятенең  әлеге Законның                 2 статьясында күрсәтелгән тапшырылган  вәкаләтне гамәлгә ашыручы  органнары структурасын раслау; 

3) федераль законнарда һәм Россия Федерациясе Хөкүмәте тарафыннан вәкаләт бирелгән  федераль башкарма хакимият органының  норматив хокукый актларында каралган халыкны эш белән тәэмин итү өлкәсендәге хисапларны һәм мәгълүматны  Россия Федерациясе Хөкүмәте тарафыннан вәкаләт бирелгән федераль башкарма хакимият органына вакытында тапшыруны тәэмин итү;

4) федераль законнарда, Россия Федерациясенең башка норматив хокукый актларында һәм шулар нигезендә кабул ителгән Татарстан Республикасы законнарында һәм Татарстан Республикасының башка норматив хокукый актларында каралган бүтән вәкаләтләрне гамәлгә ашыру.

2. Татарстан Республикасы Дәүләт Советы вәкаләтләренә түбәндәгеләр керә: 

1) халыкны эш белән тәэмин итүгә ярдәм күрсәтү өлкәсендә Татарстан Республикасы законнарын һәм башка норматив хокукый актларын кабул итү, аларның үтәлешен тикшереп торуны Татарстан Республикасы Конституциясендә һәм Татарстан Республикасы законнарында билгеләнгән  чикләрдә һәм рәвешләрдә гамәлгә ашыру;
2) федераль законнарда, Россия Федерациясенең башка норматив хокукый актларында һәм шулар нигезендә кабул ителгән Татарстан Республикасы законнарында һәм Татарстан Республикасының башка норматив хокукый актларында каралган бүтән вәкаләтләрне гамәлгә ашыру.

3. Татарстан Республикасы Министрлар Кабинеты вәкаләтләренә түбәндәгеләр керә: 
1) халыкны эш белән тәэмин итүгә ярдәм күрсәтү өлкәсендә,  шул исәптән түбәндәгеләрне билгели торган, норматив хокукый актлар кабул итү:
билгеләнгән тәртиптә эшсезләр дип танылган гражданнарга һәм билгеләнгән тәртиптә эшсезләр дип танылган һәм халыкны эш белән тәэмин итү хезмәте органнары юлламасы буенча һөнәри уку узган яисә өстәмә һөнәри белем алган гражданнарга индивидуаль эшкуар буларак дәүләт теркәвенә куелганда, төзелә торган юридик зат дәүләт теркәвенә куелганда, крестьян (фермер) хуҗалыгы дәүләт теркәвенә куелганда, физик зат һөнәри керемгә салымның салым түләүчесе буларак исәпкә куелганда бер мәртәбә финанс ярдәме күрсәтү тәртибен, шартларын һәм күләмен; (икенче  абзац 2021 елның 3 ноябрендәге 84-ТРЗ номерлы Татарстан Республикасы Законы редакциясендә)
Өченче абзац үз көчен югалтты. – 2022 елның 29 апрелендәге 27-ТРЗ номерлы Татарстан Республикасы Законы
һөнәри уку узу яисә өстәмә һөнәри белем алу өчен халыкны эш белән тәэмин итү хезмәте органнары тарафыннан башка җиргә юлланган эшсез гражданнарга һәм өч яшькә кадәрге бала карау ялында булу чорында хатын-кызларга, шулай ук Россия Федерациясе законнары нигезендә картлык буенча иминият пенсиясе билгеләнгән һәм хезмәт эшчәнлеген торгызырга омтылган эш белән тәэмин ителмәгән гражданнарга финанс ярдәме күрсәтү тәртибен, шулай ук күрсәтелгән финанс ярдәменең күләмнәрен; (дүртенче  абзац 2021 елның 3 ноябрендәге 84-ТРЗ номерлы, 2022 елның 29 апрелендәге 27-ТРЗ номерлы Татарстан Республикасы законнары редакциясендә)
халыкны эш белән тәэмин итү хезмәте органнары юлламасы буенча эшкә урнашу өчен күченгәндә эшсез гражданнарга һәм яраклы эш эзләү максатларында эш белән тәэмин итү хезмәте органнарында теркәлгән гражданнарга, башка җиргә күчеп киткәндә эшсез гражданнарга һәм яраклы эш эзләү максатларында эш белән тәэмин итү хезмәте органнарында теркәлгән гражданнарга, аларның гаилә әгъзаларына финанс ярдәме күрсәтү күләмнәрен, аны күрсәтү тәртибен һәм шартларын; (бишенче  абзац 2022 елның 2 ноябрендәге 77-ТРЗ номерлы Татарстан Республикасы Законы редакциясендә)
Алтынчы абзац үз көчен югалтты. – 2022 елның 29 апрелендәге 27-ТРЗ номерлы Татарстан Республикасы Законы
Җиденче абзац үз көчен югалтты. – 2022 елның 29 апрелендәге 27-ТРЗ номерлы Татарстан Республикасы Законы
буш эш урыннарын, вакантлы вазыйфаларны биләү максатларында, шул исәптән инвалидларны эшкә алу өчен билгеләнгән квота кысаларында, эш белән тәэмин итү хезмәте органнарының эш бирүчеләр (эш урыннарын, инвалидларны эшкә урнаштыру өчен махсус эш урыннарын да кертеп, оештыру, буш эш урыннарын, вакантлы вазыйфаларны биләү өчен инвалидларны сайлап алу мәсьәләләре буенча) һәм инвалидлар арасыннан булган гражданнар өчен һөнәри белем бирүнең уку-укыту программалары буенча һәм (яисә) өстәмә һөнәри программалар буенча белем бирү эшчәнлеген гамәлгә ашыручы оешмалар белән үзара хезмәттәшлек итү тәртибен һәм шартларын; (сигезенче  абзац 2021 елның 3 ноябрендәге 84-ТРЗ номерлы Татарстан Республикасы Законы белән кертелде)
2) эштән җибәрү куркынычы янаган гражданнарны, шулай ук социаль яклауга аеруча мохтаҗ һәм эш эзләүдә кыенлыклар кичерүче гражданнарны эш белән тәэмин итүгә ярдәм күрсәтү программаларын да кертеп, халыкны эш белән тәэмин итүгә ярдәм күрсәтү, шул исәптән инвалидларны эшкә урнаштыруга һәм эш белән тәэмин итүгә ярдәм күрсәткәндә булышып торуны оештыру чараларын күздә тота торган региональ программаларны, Социаль-хезмәт мөнәсәбәтләрен җайга салу буенча республика өчьяклы комиссиясе фикерен исәпкә алып, эшләү һәм мондый программаларны гамәлгә ашыру; (2 пункт 2021 елның 3 ноябрендәге 84-ТРЗ номерлы Татарстан Республикасы Законы редакциясендә)
3) халыкны эш белән тәэмин итүнең актив сәясәте чараларын, халыкны эш белән тәэмин итүгә ярдәм күрсәтү өлкәсендә өстәмә чаралар, шул исәптән инвалидларны эшкә урнаштыруга һәм эш белән тәэмин итүгә ярдәм күрсәтү чараларын кертеп, эшләү һәм гамәлгә ашыру; (3 пункт 2021 елның 3 ноябрендәге 84-ТРЗ номерлы Татарстан Республикасы Законы редакциясендә)
4) халыкны эш белән тәэмин итүгә ярдәм күрсәтү чараларын финанс белән тәэмин итү өчен акчалар булдыру, Татарстан Республикасы башкарма хакимиятенең халыкны эш белән тәэмин итүгә ярдәм күрсәтү өлкәсендәге вәкаләтләрне гамәлгә ашыручы органнары һәм халыкны эш белән тәэмин итү хезмәтенең дәүләт учреждениеләре эшчәнлеген  матди-техник һәм финанс белән тәэмин итү;
41) Татарстан Республикасы хезмәт ресурслары нисбәте фаразын эшләү тәртибен раслау; (пункт 2019 елның 14 декабрендәге 102-ТРЗ номерлы Татарстан Республикасы Законы белән кертелде)
5) федераль законнарда, Россия Федерациясенең башка норматив хокукый актларында һәм шулар нигезендә кабул ителгән Татарстан Республикасы законнарында һәм Татарстан Республикасының башка норматив хокукый актларында каралган  башка вәкаләтләрне гамәлгә ашыру.

31. Татарстан Республикасы Министрлар Кабинеты хезмәт ресурслары өстенлекле җәлеп ителә торган Россия Федерациясе субъектларының Россия Федерациясе Хөкүмәте раслаган исемлегенә кертелмәгән  Россия Федерациясе субъетларына хезмәт ресурсларын җәлеп итү өчен шартлар тудыруны күздә тота торган дәүләт хезмәт ресурслары мобильлеген арттыру программасын (алга таба – дәүләт программасы) расларга хокуклы. Дәүләт программасы Татарстан Республикасы башкарма хакимиятенең хезмәт, эш белән тәэмин итү һәм социаль яклау өлкәсендә дәүләт сәясәтен эшләү һәм гамәлгә ашыру, дәүләт идарәсе функцияләрен башкаручы органы тарафыннан хезмәт ресурсларын җәлеп итү ихтыяҗы булган эш бирүчеләр белән күрсәтелгән программада катнашу турында төзелгән килешүләрне (алга таба әлеге статьяда – килешү) исәпкә алып әзерләнә. 

Килешү дәүләт программасына кертелергә тиешле эш бирүчеләрне  сайлап  алу үткәрелгәннән соң дәүләт программасы расланганчы төзелә. Татарстан Республикасы Министрлар Кабинеты тарафыннан түбәндәгеләр билгеләнә: (беренче абзац 2022 елның 29 апрелендәге 27-ТРЗ номерлы Татарстан Республикасы Законы редакциясендә)
Татарстан Республикасы Министрлар Кабинеты, Татарстан Республикасы хезмәт базары үзенчәлекләрен һәм эш эзләүче, эшли башларга әзер булучы һәм Татарстан Республикасы территориясендә яшәүче гражданнар тарафыннан буш эш урыннарын һәм вакантлы вазыйфаларны биләү мөмкинлеген исәпкә алып, дәүләт программасын гамәлгә ашыру кысаларында хезмәткәрләр җәлеп ителми торган вазыйфалар, һөнәрләр, белгечлекләр исемлеген расларга хокуклы. (Абзац 2022 елның 2 ноябрендәге 77-ТРЗ номерлы Татарстан Республикасы Законы белән кертелде)
1)  дәүләт программасына кертелергә тиешле эш бирүчеләрне сайлап алу тәртибе һәм критерийлары;
2)  эш бирүчеләрне дәүләт программасыннан төшереп калдыру тәртибе;
3)  дәүләт программасында катнаша торган эш бирүчегә Россия Федерациясенең башка субъектларыннан эшкә урнаштыру өчен хезмәткәрләр җәлеп итү максатларында финанс ярдәме күрсәтү тәртибе;
ярдәм чаралары исемлеге, аңа дәүләт программасын гамәлгә ашыру кысаларында Россия Федерациясенең башка субъектыннан эшкә урнаштыру өчен җәлеп ителгән хезмәткәрләргә бирелә торган, Татарстан Республикасы башкарма хакимиятенең хезмәт, эш белән тәэмин итү һәм социаль яклау өлкәсендә дәүләт сәясәтен эшләү һәм гамәлгә ашыру, дәүләт идарәсе функцияләрен башкаручы органы белән килештереп, эш бирүче тарафыннан билгеләнүче ярдәм чаралары кертелә.
(31 өлеш 2015 елның 8 маендагы 35-ТРЗ номерлы Татарстан Республикасы Законы белән кертелде; 2018 елның 8 декабрендәге 99-ТРЗ номерлы, 2022 елның 29 апрелендәге 27-ТРЗ номерлы Татарстан Республикасы законнары редакциясендә)
32. Килешү эчтәлегенә карата таләпләр “Россия Федерациясендә халыкны эш белән тәэмин итү турында” 1991 елның 19 апрелендәге 1032-I номерлы Россия Федерациясе Законында билгеләнгән. Татарстан Республикасы Министрлар Кабинеты килешүнең өстәмә шартларын, шул исәптән эшкә урнаштыру өчен җәлеп ителә торган хезмәткәрне һәм аның гаилә әгъзаларын яңа урында урнаштыруга бәйле шартларны да билгеләргә хокуклы. (32 өлеш 2018 елның 8 декабрендәге 99-ТРЗ номерлы Татарстан Республикасы Законы белән кертелде)

33. Татарстан Республикасы Министрлар Кабинеты түбәндәгеләргә хокуклы:

1) эш белән тәэмин итү хезмәте органнары юлламасы буенча эшкә урнашу өчен авыл җирлегенә күченүче эшсез гражданнарга, яраклы эш эзләү максатларында эш белән тәэмин итү хезмәте органнарында теркәлгән гражданнарга һәм аларның гаилә әгъзаларына өстәмә финанс ярдәме билгеләргә; (1 пункт 2022 елның 2 ноябрендәге 77-ТРЗ номерлы Татарстан Республикасы Законы редакциясендә)
2) өч яшькә кадәрге бала карау ялында булу чорында хатын-кызларны, Россия Федерациясе законнары нигезендә картлык буенча иминият пенсиясе билгеләнгән һәм хезмәт эшчәнлеген яңадан дәвам итәргә теләүче эш белән тәэмин ителмәгән  гражданнарны һөнәри укытуны яисә аларга өстәмә һөнәри белем бирүне оештыру тәртибен билгеләргә;

3)  өч яшькә кадәрге бала карау ялында булу чорында хатын-кызларга, Россия Федерациясе законнары нигезендә картлык буенча иминият пенсиясе билгеләнгән һәм хезмәт эшчәнлеген яңадан дәвам итәргә теләүче эш белән тәэмин ителмәгән гражданнарга, эш белән тәэмин итү хезмәте органнары тарафыннан һөнәри уку узу яисә өстәмә һөнәри белем алу өчен башка җиргә җибәрелгәндә, финанс ярдәме күрсәтү тәртибен, шулай ук күрсәтелгән финанс ярдәменең күләмнәрен билгеләргә;

4) эш белән тәэмин ителмәгән күпбалалы ата-аналарның, инвалид балалар тәрбияләүче ата-аналарның  балаларны тәрбияләү бурычларын хезмәт эшчәнлеге белән бергә алып баруы өчен шартлар тудыруга юнәлдерелгән чараларны эшләргә һәм гамәлгә ашырырга. 
(33 өлеш 2022 елның 29 апрелендәге 27-ТРЗ номерлы Татарстан Республикасы Законы редакциясендә)
4. Татарстан Республикасы башкарма хакимиятенең хезмәт, халыкны эш белән тәэмин итү һәм социаль яклау өлкәсендә дәүләт сәясәтен һәм  дәүләт идарәсен эшләү һәм гамәлгә ашыру функцияләрен башкаручы органы вәкаләтләренә түбәндәгеләр керә:

1) Татарстан Республикасында халыкны эш белән тәэмин итү турындагы законнарны куллану тәҗрибәсен гомумиләштерү, аларны бозу сәбәпләрен анализлау һәм камилләштерү  буенча тәкъдимнәр әзерләү;

2) Татарстан Республикасы хезмәт базарының торышына мониторинг үткәрү һәм фаразлау бәяләмәләрен, шулай ук һөнәрләрнең кирәкле булуын эшләү;                     (2 пункт 2017 елның 5 апрелендәге 18-ТРЗ номерлы Татарстан Республикасы Законы редакциясендә)
3) Татарстан Республикасының хезмәт ресурслары балансы фаразын эшләүне гамәлгә ашыру;

4) Татарстан Республикасы Министрлар Кабинеты тарафыннан расланган нигезләмәгә таянып, билгеләнгән квота чикләрендә инвалидларны эшкә алуга региональ дәүләт контролен (күзәтчелеген) гамәлгә ашыру; (4 пункт 2021 елның 3 ноябрендәге 84-ТРЗ номерлы Татарстан Республикасы Законы редакциясендә)

41)  халыкны эш белән тәэмин итү хезмәтенең дәүләт учреждениеләренә карата инвалидларны эшсезләр буларак теркәүгә һәм халыкны эш белән тәэмин итүгә ярдәм күрсәтү өлкәсендә дәүләт гарантияләрен тәэмин итүгә контрольне гамәлгә ашыру, моңа «Россия Федерациясендә халыкны эш белән тәэмин итү турында» 1991 елның 19 апрелендәге 1032-1 номерлы Россия Федерациясе Законының 7 статьясындагы 3 пунктының 11 пунктчасында каралган вәкаләтләр керми; (41 пункт 2021 елның 3 ноябрендәге 84-ТРЗ номерлы Татарстан Республикасы Законы белән кертелде)
5) яраклы эш эзләүдә ярдәм итү максатларында  гражданнарны теркәүне, шулай ук эшсез гражданнарны теркәү;

6) халыкны эш белән тәэмин итү турындагы законнар нигезендә түбәндәге дәүләт хезмәтләре күрсәтү:

яраклы эш эзләүдә гражданнарга ярдәм итү; (икенче  абзац 2021 елның 3 ноябрендәге 84-ТРЗ номерлы Татарстан Республикасы Законы редакциясендә)
өченче абзац үз көчен югалтты. – 2020 елның 25 июнендәге 32-ТРЗ номерлы Татарстан Республикасы Законы
дүртенче абзац үз көчен югалтты. – 2020 елның 25 июнендәге 32-ТРЗ номерлы Татарстан Республикасы Законы
эшчәнлек өлкәсен (һөнәр) сайлау, эшкә урнаштыру, һөнәри уку узу һәм өстәмә һөнәри белем алу максатларында гражданнарга һөнәри юнәлеш бирүне оештыру; (бишенче  абзац 2014 елның 12 июнендәге 53-ТРЗ номерлы Татарстан Республикасы Законы редакциясендә)
эшсез гражданнарга психологик ярдәм күрсәтү;

башка җирдә укытуны да кертеп, эшсез гражданнарны һөнәри укытуны һәм аларга өстәмә һөнәри белем бирүне оештыру; (җиденче  абзац 2021 елның 3 ноябрендәге 84-ТРЗ номерлы Татарстан Республикасы Законы редакциясендә)
сигезенче абзац үз көчен югалтты. – 2021 елның 3 ноябрендәге 84-ТРЗ номерлы Татарстан Республикасы Законы

укудан бушаган вакытта 14 яшьтән 18 яшькә кадәрге  балигъ булмаган гражданнарны, эш эзләүдә кыенлыклар кичерүче эшсез гражданнарны, урта һөнәри белеме яисә югары белеме булган һәм белеме турында һәм квалификация турында үзенә документ бирелгән датадан башлап бер ел дәвамында эш эзләүче 18 яшьтән 25 яшькә кадәрге эшсез гражданнарны вакытлыча эшкә урнаштыруны оештыру; (тугызынчы абзац 2021 елның 3 ноябрендәге 84-ТРЗ номерлы Татарстан Республикасы Законы редакциясендә)
эшсез гражданнарны хезмәт базарына социаль яраклаштыру;

билгеләнгән тәртиптә эшсезләр дип танылган гражданнарга, билгеләнгән тәртиптә эшсезләр дип танылган һәм халыкны эш белән тәэмин итү хезмәте органнары юлламасы буенча һөнәри уку узган яисә өстәмә һөнәри белем алган гражданнарга индивидуаль эшкуар буларак дәүләт теркәвенә куелганда, төзелә торган юридик зат дәүләт теркәвенә куелганда, крестьян (фермер) хуҗалыгы дәүләт теркәвенә куелганда, физик зат һөнәри керемгә салымның салым түләүчесе буларак исәпкә куелганда бер мәртәбә финанс ярдәме күрсәтүне кертеп, эшсез гражданнарның эшкуарлык эшчәнлеген гамәлгә ашыра башлавына булышу; (унберенче абзац 2021 елның 3 ноябрендәге 84-ТРЗ номерлы Татарстан Республикасы Законы редакциясендә)
халыкны эш белән тәэмин итү хезмәте органнары юлламасы буенча эшкә урнашу өчен күченгәндә эшсез гражданнарга һәм яраклы эш эзләү максатларында эш белән тәэмин итү хезмәте органнарында теркәлгән гражданнарга, башка җиргә күчеп киткәндә эшсез гражданнарга һәм яраклы эш эзләү максатларында эш белән тәэмин итү хезмәте органнарында теркәлгән гражданнарга, аларның гаилә әгъзаларына ярдәм итү; (уникенче абзац 2022 елның 2 ноябрендәге 77-ТРЗ номерлы Татарстан Республикасы Законы редакциясендә)
унөченче абзац үз көчен югалтты. – 2018 елның 8 декабрендәге 99-ТРЗ номерлы Татарстан Республикасы Законы;
ундүртенче абзац үз көчен югалтты. – 2018 елның 8 декабрендәге 99-ТРЗ номерлы Татарстан Республикасы Законы; 
инвалидларны эш белән тәэмин итүгә ярдәм күрсәткәндә булышуны оештыру; (унбишенче абзац 2018 елның 8 декабрендәге 99-ТРЗ номерлы Татарстан Республикасы Законы белән кертелде)

кирәкле хезмәткәрләрне сайлап алуда эш бирүчеләргә булышу; (уналтынчы абзац 2021 елның 3 ноябрендәге 84-ТРЗ номерлы Татарстан Республикасы Законы белән кертелде)

7) эш белән тәэмин итүгә ярдәм күрсәтү өлкәсендә дәүләт хезмәтләре күрсәткәндә, хезмәт базарында барлыкка килә торган вәзгыятьне исәпкә алып, яраклы эш эзләү максатларында теркәлгән гражданнарга һәм эш бирүчеләргә нәтиҗәле ярдәм итү максатларында, әлеге гражданнарны профильләштерү (күрсәтелгән гражданнарны аларның элеккеге һөнәри эшчәнлеге өлкәсенә, җенесенә, яшенә һәм башка социаль-демографик характеристикаларына, шулай ук хезмәт базарындагы статусына, эшкә урнашу потенциалына һәм эшкә урнашуга мотивациясенә бәйле рәвештә төркемнәргә бүлү), шулай ук эш бирүчеләрне профильләштерү (эш бирүчеләрне оештыру-хокукый рәвешләренә, икътисадый эшчәнлек төренә, финанс-икътисадый торышына, хезмәт шартларына, хезмәт хакы дәрәҗәсенә һәм башка характеристикаларга бәйле рәвештә төркемнәргә бүлү) буенча махсус чаралар оештыру һәм үткәрү; (7 пункт 2021 елның 3 ноябрендәге 84-ТРЗ номерлы Татарстан Республикасы Законы редакциясендә)
8) эшсез гражданнарны һөнәри укыту һәм өстәмә һөнәри белем бирү өчен өстенлекле һөнәрләр (белгечлекләр) исемлеген билгеләү; (сигезенче  пункт                 2014 елның 12 июнендәге 53-ТРЗ номерлы Татарстан Республикасы Законы редакциясендә)
9) Татарстан Республикасында халыкны эш белән тәэмин итү өлкәсендә дәүләт хезмәтләреннән файдаланучыларның регистрларын булдыру һәм алып бару;
10) халыкны эш белән тәэмин итү турындагы законнарның бозылуы ачыкланганда, аларны бозуның шартларын һәм сәбәпләрен бетерү һәм гражданнарның бозылган хокукларын торгызу буенча үз компетенциясе  чикләрендә чаралар күрү;
101)  Россия Федерациясендә чит ил гражданнарының хокукый хәле турында законнар нигезендә чит ил хезмәткәрләрен җәлеп итү һәм алардан файдалану хакында бәяләмәләр бирү; (101 пункт 2018 елның 8 декабрендәге 99-ТРЗ номерлы Татарстан Республикасы Законы белән кертелде)
102) эш бирүчеләргә дәүләт программасын гамәлгә ашыру кысаларында хезмәт ресурсларын җәлеп итүдә ярдәм күрсәтү; (102 пункт 2018 елның 8 декабрендәге     99-ТРЗ номерлы Татарстан Республикасы Законы белән кертелде)
103) дәүләт халыкны эш белән тәэмин итүгә ярдәм күрсәтү программасына инвалидларны эш белән тәэмин итүгә ярдәм күрсәткәндә булышуны оештыру чараларын кертү өчен тәкъдимнәр әзерләүдә катнашу; (103 пункт 2018 елның 8 декабрендәге 99-ТРЗ номерлы Татарстан Республикасы Законы белән кертелде)
104)  эш бирүчеләрне инвалидларны эш белән тәэмин итүгә ярдәм күрсәткәндә булышуны оештыру мәсьәләләре буенча мәгълүмати тәэмин итү; (104 пункт 2018 елның 8 декабрендәге 99-ТРЗ номерлы Татарстан Республикасы Законы белән кертелде)
105) инвалидларны эш белән тәэмин итүгә ярдәм күрсәткәндә булышуны оештыру максатларында федераль медицина-социаль экспертиза учреждениеләре һәм эш бирүчеләр белән үзара эшләү; (105 пункт 2018 елның 8 декабрендәге 99-ТРЗ номерлы Татарстан Республикасы Законы белән кертелде)
106) эшчәнлек өлкәсе (һөнәр) сайлау, эшкә урнашу, һөнәргә өйрәнү һәм өстәмә һөнәри белем алу максатларында инвалидларга һөнәри юнәлеш бирүне оештыру; (106 пункт 2018 елның 8 декабрендәге 99-ТРЗ номерлы Татарстан Республикасы Законы белән кертелде)

107) Татарстан Республикасында хезмәт базарының торышы турында мәгълүмат бирү;  (107 пункт 2020 елның 25 июнендәге 32-ТРЗ номерлы Татарстан Республикасы Законы белән кертелде)
108) вакансияләр һәм өйрәнчек эш урыннары ярминкәләрен оештыру; (108 пункт 2020 елның 25 июнендәге 32-ТРЗ номерлы Татарстан Республикасы Законы белән кертелде)

109) түләүле җәмәгать эшләре башкаруны оештыру; (109 пункт 2021 елның 3 ноябрендәге 84-ТРЗ номерлы Татарстан Республикасы Законы белән кертелде)

11) федераль законнарда, Россия Федерациясенең башка норматив хокукый актларында һәм шулар нигезендә кабул ителгән Татарстан Республикасы законнарында һәм Татарстан Республикасының башка норматив хокукый актларында каралган  бүтән вәкаләтләрне гамәлгә ашыру.
5. Үз көчен югалтты – 2022 елның 29 апрелендәге 27-ТРЗ номерлы Татарстан Республикасы Законы
6. Үз көчен югалтты – 2021 елның 3 ноябрендәге 84-ТРЗ номерлы Татарстан Республикасы Законы
7. Билгеләнгән квота чикләрендә инвалидларны эшкә алуга региональ дәүләт контроленең (күзәтчелегенең) предметы эш урыннарын квоталау өлкәсендә Россия Федерациясе норматив хокукый актларында һәм Россия Федерациясе субъектлары норматив хокукый актларында билгеләнгән мәҗбүри таләпләрнең эш бирүчеләр тарафыннан үтәлешеннән гыйбарәт. (7 өлеш 2021 елның 3 ноябрендәге 84-ТРЗ номерлы Татарстан Республикасы Законы белән кертелде)
8. Билгеләнгән квота чикләрендә инвалидларны эшкә алуга региональ дәүләт контролен (күзәтчелеген) оештыру һәм гамәлгә ашыру «Россия Федерациясендә дәүләт контроле (күзәтчелеге) һәм муниципаль контроль турында» 2020 елның 31 июлендәге 248-ФЗ номерлы Федераль закон белән җайга салына. (8 өлеш 2021 елның 3 ноябрендәге 84-ТРЗ номерлы Татарстан Республикасы Законы белән кертелде)
9. Татарстан Республикасы дәүләт хакимияте органнары, халыкны эш белән тәэмин итүгә ярдәм күрсәтү өлкәсендә вәкаләтләрне гамәлгә ашырганда, башка оешмалар белән үзара хезмәттәшлек итүне оештырырга хокуклы. (9 өлеш 2021 елның 3 ноябрендәге 84-ТРЗ номерлы Татарстан Республикасы Законы белән кертелде)
3  статья. Татарстан Республикасында халыкны эш белән тәэмин итүгә ярдәм күрсәтү өлкәсендә дәүләт сәясәтен гамәлгә ашыру чаралары
1. Татарстан Республикасында халыкны эш белән тәэмин итүгә ярдәм күрсәтү өлкәсендә дәүләт сәясәтен гамәлгә ашыру максатларында Татарстан Республикасы дәүләт хакимияте органнары:

1) хезмәт ресурсларын үстерүне, икътисадтагы структур  үзгәрешләр шартларында аларның мобильлелеген арттыруны, республиканың хезмәт базарын яклауны тәэмин итәләр;

2) мәгариф системасын хезмәт базары ихтыяҗларына туры килерлек кадрлар әзерләүгә юнәлтүне һәм аны үстерүне гамәлгә ашыралар;

3) массакүләм һәм  озакка сузылган (бер елдан артык) эшсезлекне кисәтү буенча, шул исәптән эштән җибәрү куркынычы (буш тору, тулы булмаган эш вакыты режимын кертү, хезмәткәрләрне эштән бушату чараларын үткәрү) янаган  хезмәткәрләрне алдан һөнәргә  өйрәтүне оештыру юлы белән, чаралар эшлиләр;

4) республика оешмаларының кадрлар куәтен үстерү буенча, шул исәптән инвестиция проектлары нигезендә эшчәнлекне реструктуризацияләүне һәм модернизацияләүне гамәлгә  ашыручы оешмаларның хезмәткәрләрен алдан  һөнәргә өйрәтүне оештыру юлы белән, чаралар әзерлиләр;

5) инвалидларны һәм социаль яклауга аеруча мохтаҗ гражданнарны эш белән тәэмин итү гарантияләрен   инвалидларны эшкә алу өчен квота, инвалидларны эшкә урнаштыру өчен махсус эш урыннарының минималь санын билгеләү, инвалидларны эшкә урнаштыру өчен яраклырак һөнәрләр буенча эш урыннарын резервлау, оешмаларга социаль яклауга аеруча мохтаҗ гражданнар  өчен эш урыннары санын билгеләү яисә аларда эшләрнең (һөнәрләрнең) аерым төрләрен резервлау юлы белән тәэмин итәләр; 

6) социаль яклауга аеруча мохтаҗ гражданнар өчен, шул исәптән инвалидлар өчен, гамәлдәге эш урыннарын саклап калучы һәм яңа эш урыннарын  булдыручы эш бирүчеләрне кызыксындыруга юнәлдерелгән чаралар әзерлиләр;

7) күмәк шартнамәләрнең, килешүләрнең үтәлешен тикшереп торуны гамәлгә ашыралар;

8) үз вәкаләтләре чикләрендә башка чараларны гамәлгә ашыралар.

2. Әлеге статьяның 1 өлешендә каралган  чараларны гамәлгә ашыру федераль законнарда, Россия Федерациясенең башка норматив хокукый актларында һәм шулар нигезендә кабул ителгән Татарстан Республикасы законнарында һәм Татарстан Республикасының башка норматив хокукый актларында билгеләнгән тәртиптә гамәлгә ашырыла.
3. Халыкны эш белән тәэмин итү өлкәсендә хезмәтләр күрсәтелә торган инфраструктура объектларыннан инвалидларның (кресло-коляскаларда йөрүче һәм сукырларны йөртә торган этләрдән файдаланучы инвалидларны да кертеп) файдалана алуы өчен шартлар тәэмин итү инвалидларны социаль яклау турындагы Россия Федерациясе законнары нигезендә гамәлгә ашырыла. (3 өлеш 2015 елның            9 октябрендәге 82-ТРЗ номерлы Татарстан Республикасы Законы белән кертелде)
Статья 2012 елның 17 декабрендәге 82-ТРЗ номерлы Татарстан Республикасы Законы редакциясендә.
31 статья. Билгеләнгән тәртиптә эшсез дип танылган гражданнарга социаль түләүләрне гамәлгә ашыруны мәгълүмати тәэмин итү (статья 2017 елның 23 декабрендәге 98-ТРЗ номерлы Татарстан Республикасы Законы белән кертелде)

Әлеге Закон нигезендә билгеләнгән тәртиптә эшсез дип танылган гражданнарга социаль түләүләрне гамәлгә ашыру турындагы мәгълүмат Социаль тәэмин итүнең бердәм дәүләт мәгълүмат системасында урнаштырыла. Күрсәтелгән мәгълүматны Социаль тәэмин итүнең бердәм дәүләт мәгълүмат системасына урнаштыру (алу) «Дәүләт социаль ярдәме турында» 1999 елның 17 июлендәге              178-ФЗ номерлы Федераль закон нигезендә гамәлгә ашырыла.
4 статья.  Татарстан Республикасында халыкны эш белән тәэмин итү хезмәте органнары 
Татарстан Республикасында халыкны эш белән тәэмин итүгә ярдәм күрсәтү  өлкәсендә дәүләт сәясәтен  тормышка ашыру һәм Россия Федерациясе вәкаләтләрен гамәлгә ашыру чараларын үз вәкаләтләре чикләрендә Татарстан Республикасы башкарма хакимиятенең хезмәт һәм халыкны эш белән тәэмин итү өлкәсендәге махсус вәкаләтле органы һәм Татарстан Республикасы халкын эш белән тәэмин итү хезмәте дәүләт учреждениеләре гамәлгә ашыралар. (2015 елның 9 октябрендәге            82-ТРЗ номерлы Татарстан Республикасы Законы редакциясендә)
Статья 2007 елның 19 апрелендәге 12-ТРЗ  номерлы Татарстан Республикасы Законы редакциясендә.

5 статья. Татарстан Республикасында халыкны эш белән тәэмин итүгә ярдәм күрсәтү өлкәсендә дәүләт сәясәтен  гамәлгә ашыру һәм Россия Федерациясе вәкаләтен гамәлгә ашыру чараларын финанслау чыганаклары
 1. Әлеге Законның 2 статьясында каралган Россия Федерациясе вәкаләтен финанс белән тәэмин итү Татарстан Республикасы бюджетына федераль бюджеттан субвенцияләр рәвешендә бүлеп бирелә торган акчалар исәбеннән гамәлгә ашырыла.

2. Татарстан Республикасы вәкаләтләре кысаларында эш белән тәэмин итүгә ярдәм күрсәтү өлкәсендә дәүләт сәясәтен  гамәлгә ашыру чараларын финанслау федераль законнарда һәм  Россия Федерациясенең башка норматив хокукый актларында, Татарстан Республикасы законнарында һәм башка норматив хокукый актларында, җирле үзидарә органнарының норматив хокукый актларында билгеләнгән тәртиптә Татарстан Республикасы бюджеты акчалары, бюджеттан тыш чыганаклар  исәбеннән башкарыла.

Статья 2012 елның 17 декабрендәге 82-ТРЗ номерлы Татарстан Республикасы Законы редакциясендә.
6 статья. Россия Федерациясе вәкаләтен гамәлгә ашыруны һәм әлеге Законның үтәлешен тикшереп тору
1. Россия Федерациясе вәкаләтен  гамәлгә ашыруны, шулай ук   тапшырылган Россия Федерациясе вәкаләтен гамәлгә ашыру өчен федераль бюджеттан  субвенцияләр  рәвешендә бүлеп бирелә торган акчаларның  тотылышын тикшереп тору федераль законнарда билгеләнгән тәртиптә  башкарыла.

2.  Әлеге Законның үтәлешен, шулай ук Татарстан Республикасы бюджетында Россия Федерациясе вәкаләтен гамәлгә ашыру чараларын  башкару өчен  карала торган акчаларның  тотылышын тикшереп тору  Татарстан Республикасы башкарма хакимиятенең хезмәт, халыкны эш белән тәэмин итү һәм социаль яклау өлкәсендә дәүләт сәясәтен һәм дәүләт идарәсен эшләү һәм гамәлгә ашыру функцияләрен башкаручы органы һәм Татарстан Республикасы башкарма хакимиятенең  Татарстан Республикасында финанс сәясәте өлкәсендә вәкаләтле органы тарафыннан гамәлгә ашырыла.
Статья 2012 елның 17 декабрендәге 82-ТРЗ номерлы Татарстан Республикасы Законы редакциясендә.

7 статья. Ђлеге Законны бозган өчен җаваплылык 

Әлеге Законны бозуда гаепле затлар законнар нигезендә җаваплы була. 

8 статья.  Татарстан Республикасы аерым закон актларының үз көчләрен югалтуын тану 
Әлеге Закон үз көченә кергәч, түбәндәгеләрне үз көчләрен югалткан дип танырга:
“Халыкны эш белән тәэмин итү турында” 1991 елның 26 ноябрендәге 1297-XII номерлы Татарстан Республикасы Законы (Татарстан Югары Советы Җыелма басмасы, 1992, № 3); 
“Халыкны эш белән тәэмин итү турында” Татарстан Республикасы Законына үзгәрешләр һәм өстәмәләр кертү хакында” 1994 елның 20 июлендәге 2185-XII номерлы Татарстан Республикасы Законы (Татарстан Югары Советы Җыелма басмасы, 1994, № 7); 

“Халыкны эш белән тәэмин итү турында” Татарстан Республикасы Законына үзгәрешләр һәм өстәмәләр кертү хакында” 1998 елның 3 июлендәге 1703 номерлы Татарстан Республикасы Законы (Татарстан Дәүләт Советы Җыелма басмасы, 1998, № 8 (I өлеш)); 

“Халыкны эш белән тәэмин итү турында” Татарстан Республикасы Законына үзгәрешләр кертү хакында” 2001 елның 21 июнендәге 949 номерлы Татарстан Республикасы Законы (Татарстан Дәүләт Советы Җыелма басмасы, 2001, № 7-8); 

“Халыкны эш белән тәэмин итү турында” Татарстан Республикасы Законына үзгәрешләр һәм өстәмәләр кертү хакында” 2001 елның 25 октябрендәге                       1145 номерлы Татарстан Республикасы Законы (Татарстан Дәүләт Советы Җыелма басмасы, 2001, № 11);
“Халыкны эш белән тәэмин итү турында” Татарстан Республикасы Законына үзгәрешләр һәм өстәмәләр кертү хакында” 2003 елның 8 маендагы 13-ТРЗ  номерлы Татарстан Республикасы Законы (Татарстан Дәүләт Советы Җыелма басмасы, 2003, № 5);

“Халыкны эш белән тәэмин итү турында” Татарстан ССР Законын гамәлгә кертү хакында” 1991 елның 27 ноябрендәге 1323-XII номерлы Татарстан ССР Югары Советы карары (Татарстан Югары Советы Җыелма басмасы, 1992, № 3).
9 статья. Әлеге Законның үз көченә керүе 
1.  Әлеге Закон 2007 елның 1 гыйнварыннан үз көченә керә.

2. Татарстан Республикасы Министрлар Кабинеты үзенең норматив хокукый актларын әлеге Законга туры китерергә тиеш. 
Татарстан Республикасы 

